
УПАТСТВО ЗА ПОПОЛНУВАЊЕ И ЗА КОМПЛЕТИРАЊЕ НА ОБРАЗЕЦОТ ЗА ПРОЕКТ 

ОД ЕЛЕКТРОНСКОТО ИЗДАВАШТВО ЗА НАЦРТ-ГОДИШНАТА ПРОГРАМА 
НА НАЦИОНАЛНИТЕ УСТАНОВИ
1. Во согласност со член 70 од Законот за културата („Службен весник на Република Македонија” бр. 31/98, 49/03, 82/05, 24/07, 116/2010, 47/2011, 51/2011, 136/12,  23/13, 187/13, 44/14, 61/15, 154/15, 39/16 и 11/18), националните установи во jуни во тековната година за наредната година доставуваат до Министерството за култура нацрт-годишна програма за работа на установата. Во нацрт-годишната програма се изразени средствата потребни за: програмски активности, оперативни трошоци на установата, плати и други надоместоци за вработените и за надворешните соработници кои ќе се ангажираат за остварување на програмата, материјалните трошоци и трошоците за инвестициско одржување, осигурување, адаптација и набавка на опрема за установата. Нацрт-годишната програма содржи проекти со спецификација на трошоците по намени и активности. 

2. Образецот за проект од електронското издаваштво треба да се преземе од веб-локацијата на Министерството за култура (www.kultura.gov.mk), да се пополни електронски со впишување податоци на означеното место и да се завери со печат на установата и со потпис на овластеното лице. За секој проект се пополнува одделен образец.
3. Кон пополнетиот Образец за проект од електронското издаваштво, задолжително треба да се приложат и следниве документи/материјали:
· Кратко образложение на проектот. 

· Рецензија за проектот потпишана од рецензентот, која треба да се однесува на содржината на проектот и неговиот придонес во афирмацијата на македонската култура и уметност и заштита и презентација на културното наследство. 
· Изјава дека се регулирани авторските права, а доколку проектот добие поддршка, дополнително ќе треба да се достави договор со авторот, или преведувачот, или приредува​чот, или изве​ду​ва​чот. 

· Биографија на уредникот со основни информации за неговите квалификации и работно искуство.
4. Приоритети 
Министерството за култура, при изборот на проекти од електронското издаваштво за 2023 година, приоритет ќе даде на проектите од електронското издаваштво од областа на културата, литературата, уметноста и заштитата на културното наследство што се непосредно поврзани со основната дејност на установата.
5. За дополнителни информации во врска со Образецот може да се обратите до Министерството за култура, Сектор за издавачка дејност (Сектор за книга), на тел. бр. 02/3240 575 и 3240 574.
ЗАБЕЛЕШКА

НЕМА ДА БИДАТ РАЗГЛЕДУВАНИ НЕЦЕЛОСНО ПОПОЛНЕТИ И НЕКОМПЛЕТНИ ОБРАСЦИ – БЕЗ ПРИЛОЖЕНИ ДОКУМЕНТИ!

